
Disediakan oleh: Mariani Ali

Anugerah Kualiti Naib Canselor (AKNC) UiTM mula diperkenalkan

pada tahun 1996. AKNC diperkenalkan untuk memberi pengiktirafan
dalam gerakan kualiti yang menyeluruh khususnya dalam kalangan
warga dan Pusat Tanggungjawab (PTJ) di dalam UiTM. Pada tahun
2024, Taklimat AKNC yang juga merupakan acara tahunan sebelum
pertandingan AKNC bermula telah diadakan pada 31 Januari 2024.

Taklimat AKNC 2024 telah disampaikan oleh Prof. Madya Ts. Dr. -Ing
Shahrul Azam Abdullah, Pengarah Pengurusan Kualiti, Inovasi dan
Kecemerlangan Operasi, INnQKA. Taklimat ini menerangkan berkenaan
penambahbaikan terhadap garis panduan dan pelaksanaan AKNC pada
tahun 2024 berdasarkan maklumbalas warga UiTM yang terlibat secara
langsung dan tidak langsung dengan AKNC sepanjang tahun 2023 lalu.

Turut hadir secara maya dalam taklimat ini adalah Profesor Dr. Azizah
Abdullah, Penolong Naib Canselor InQKA yang telah menyampaikan
ucapan aluan dengan harapan taklimat ini dapat membantu warga UiTM
dalam menyediakan laporan AKNC 2024 dan penerangan komprehensif
yang diberikan semestinya akan memudahkan warga UiTM dalam aspek
penulisan laporan AKNC dan juga penggunaan sistem i-AKNC.

